
GOUVÈNÈ CUOMO ANKOURAJE PREKOSYON PANDAN DÈNYE SERI TANPERATI IVÈ A 

 

Entèdiksyon pou traktè anvigè soti nan 9PM jodia pou rive 6AM demen sou kèk pati nan otowout Eta 

New York  

 

Tanpèt efè lak ap pote van, nèj nan lwès ak nò New York 

 

Gouvènè Andrew M. Cuomo jodia te ankouraje otomobilis yo pou yo rete ansekirite pandan move tan 

ivè efè lak ke yo prevwa pou aswè a ak nan vandredi. Tanperati sa a gen chans pou l bay anpil nèj, gwo 

van ak melanj presipitasyon nan lwès New York, North Country, Tug Hill ak lwès Adirondacks. Akoz de 

gwo van ak nèj, yon entèdiksyon pou kamyon trelè yo pral anvigè apati 9:00 p.m. aswè a jiska 6:00 a.m. 

demen nan otowout Eta New York soti nan I-90 nan direksyon lwès ant sòti 46 (Victor – I-390) ak 61 

(Ripley – Shortman Road), ak sou I-90 nan direksyon lès ant Pennsylvania ak sòti 50 (I-290), sa ki gen 

ladan I-190, apati 9:00 p.m. aswè a, mèkredi 31 desanm jiska 6:00 a.m. nan jedi 1
ye

 janvye. Yo avize 

kamyon trelè kap vwayaje nan direksyon lès pou yo pran sòti I-86 nan Pennsylvania, e kamyon trelè ki 

nan direksyon lwès yo ta dwe vire nan I-86 atravè I-81 oswa I-390. 

 

“Kòm yo prevwa move tan kap fè kondisyon vwayaj difisil nan kèk pati nan Eta nap fè tout sa ki nesesè 

pou kenbe Nouyòkè yo ansekirite,” Gouvènè Cuomo te deklare. “Resous eta yo pare pou netwaye wout 

yo osi rapidman ke posib, men nou egalman ankouraje otomobilis yo pou yo evite vwayaj ki pa nesesè 

nan zòn ki pral afekte pi plis pa nèj, van ak fredi ekstrèm.”  

 

Depatman Transpòtasyon Eta New York (NYSDOT) gen 1,444 chas-nèj ak 3,629 operatè ak sipèvizè ki 

disponib pou tanpèt sa a, ansanm avèk 400,000 tòn sèl pou wout. Gen apeprè 189 chas-nèj ak 409 

operatè nan rejyon Buffalo pou netwaye nèj, ansanm avèk 109 chas-nèj ak operatè ki pare pou yo 

deplwaye nan Buffalo apati Rochester. Gen 104 chas-nèj avèk 223 operatè ki pare nan zòn Syracuse, ak 

127 chas-nèj avèk 275 operatè nan zòn Watertown. Anplis 97 chas-nèj avèk operatè yo annatant nan 

Utica pou deplwaye si nesesè. 

 

Otorite Thurway Eta New York gen yon total 101 chas-nèj gwosè laj ak mwayèn, 175 operatè chas-nèj ak 

35,000 tòn sèl ki disponib nan Eta New York pou repons tanpèt ak efò rekiperasyon. Thruway ap 



 

Haitian Creole 

deplwaye tou sèt chas-nèj apati zòn Syracuse pou ede nan netwayaj adisyonèl nèj. Nan rejyon Buffalo, 

Authority Thruway Eta New York te kòmanse chanje resous nan zòn yo prevwa ki pral plis afekte pa 

tanpèt nèj ki pral vini an.  

 

Kondisyon meteyolojik yo prevwa gwo nèj ki pral tonbe - jiska kat pous pa èdtan nan kèk zòn - avèk gwo 

van, sa ki pral bay chofè yo yon vizibilite ki fèb anpil. Plis pase yon pye nèj ka tonbe nan zòn yo ozalantou 

Great Lakes ak nan Adirondacks, avèk 14-18 pous ke yo prevwa toupre Buffalo e jiska twa pye yo espere 

nan zòn Tug Hill ak Watertown nan vandredi maten. Yo prevwa tanperati a ap desann nan chif ki ba 

anpil nan Buffalo aswè a. Anplis, zòn yo ki ozalantou Rivyè Ausable nan konte Clinton ak Essex ka 

eksperimante inondasyon akoz gwo mas glas yo ki te fòme. 

 

Konte yo ki anba yon avètisman pou move tan se sa ki annaprè yo, Konte Jefferson, Lewis, Erie, 

Wyoming, Genesee, Oswego ak St. Lawrence, alòske konte Oswego, Cattaraugus ak Chautauqua anba 

yon siveyans move tan nèj. Konte Franklin, Hamilton, Monroe, Orleans ak Herkimer yo sou avètisman lak 

efè nèj.  

 

Eta New York ap founi yon sistèm avètisman pou vwayajè kap montre antan reyèl rapò sou vwayaj yo ka 

jwenn tou nan nimewo telefòn 511 oubyen sou entènèt sou www.511ny.org. Sitwèb la prezante yon 

plan ki gen kòd koulè epi ki endike ki wout eta a ki kouvri avèk nèj, ki kouvri avèk glas, ki mouye, ki sèk 

oswa ki fèmen, pou ede vwayajè yo detèmine si li bon pou yo vwayaje. Li bay tou lyen pou ayewopò, 

tren ak enfòmasyon sou transpò. 

 

New York State Thruway Authority ankouraje otomobilis yo pou enskri nan imèl TRANSalert sa ki bay 

dènye enfòmasyon sou kondisyon sikilasyon nan otwout la. Otomobilis yo ka enskri nan TRANSalerts lè 

yo swiv lyen sa a: http://www.thruway.ny.gov/tas/index.shtml. Vwayajè Thruway yo kapab tou jwenn 

enfòmasyon nan tan reyèl lè yo swiv@ThruwayTraffic nan Twitter oswa lè yo vizite 

http://www.thruway.ny.gov pou wè yon kat jeyografik entè-aktif kap montre kondisyon sikilasyon pou 

otowout la ak lòt wout nan Eta New York.  

 

Li enpòtan pou chofè sou tout wout konnen chas-nèj woule nan vitès jiska 35 milalè — sa ki nan anpil ka 

pi ba pase limit vitès ki endike a — pou yo ka asire sèl yo simen an rete nan vwa otomobil yo epi pa 

dispèse andeyò wout la. Kote ki pi pa gen danje pou chofè yo se dèyè chas-nèj yo kote wout la klè ak 

sale.  

 

Sizoka ta gen pann kouran nan limyè sikilasyon yo otomobilis yo ta dwe konsidere yon entèseksyon 

tankou yon arè nan tout direksyon. 

 

Chofè ak pyeton pa dwe janm sipoze yon chofè chas nèj ka wè yo. Chofè chas-nèj gen distans viziblite 

limite, ak lam vantile machin lan ki bouche viziblite yo sou kote. Gwosè ak pwa chas-nèj yo fè li difisil 

anpil pou fè mannèv ak pou kanpe vit. Nèj kap vante soti dèyè chas la ka diminye anpil nan viziblite 

oubyen koze kondisyon “kap avegle”. Chofè yo pa dwe eseye double chas-nèj yo, ni swiv yo twò pre.  

